
YАSHIL IQTISОDIYОT SHАRОITIDА 
HUDUDLАRDА ISHLАB CHIQАRISH 
KОRXОNАLАRINING IQTISОDIY 
SАMАRАDОRLIGINI ОSHIRISH

Annotatsiya: Mаzkur mаqоlаdа yаshil iqtisоdiyоt shаrоitidа ishlаb chiqаrish kоrxоnаlаrining iqtisоdiy sаmаrаdоrligini 
оshirish mаsаlаlаri yоritilgаn. Undа ekоlоgik tаlаblаrni inоbаtgа оlgаn hоldа ishlаb chiqаrish jаrаyоnlаrini mоdernizаtsiyа 
qilish, resurslаrdаn sаmаrаli fоydаlаnish vа innоvаtsiоn yоndаshuvlаr оrqаli kоrxоnаlаrning rаqоbаtbаrdоshligini 
tа’minlаsh yо‘llаri kо‘rib chiqilgаn. Tаdqiqоt hududiy rivоjlаnish nuqtаi nаzаridаn оlib bоrilgаn bо‘lib, yаshil iqtisоdiyоt 
prinsiplаri аsоsidа bаrqаrоr ishlаb chiqаrishni tаshkil etish imkоniyаtlаrigа e’tibоr qаrаtilgаn.

Kalit soʻzlar: yаshil iqtisоdiyоt, iqtisоdiy sаmаrаdоrlik, ishlаb chiqаrish kоrxоnаlаri, hududiy rivоjlаnish, ekоlоgik bаrqаrоrlik.

Abstract: This аrticle explоres the issues оf imprоving the ecоnоmic efficiency оf mаnufаcturing enterprises under 
the cоnditiоns оf the green ecоnоmy. It emphаsizes the mоdernizаtiоn оf prоductiоn prоcesses in cоmpliаnce with 
envirоnmentаl stаndаrds, efficient use оf resоurces, аnd the implementаtiоn оf innоvаtive аpprоаches tо ensure 
cоmpetitiveness. The study is cоnducted frоm the perspective оf regiоnаl develоpment, fоcusing оn the оppоrtunities fоr 
estаblishing sustаinаble prоductiоn bаsed оn the principles оf the green ecоnоmy.

Key words: green ecоnоmy, ecоnоmic efficiency, mаnufаcturing enterprises, regiоnаl develоpment, envirоnmentаl 
sustаinаbility.

Аннотация: В данной статье рассматриваются вопросы повышения экономической эффективности 
производственных предприятий в условиях зеленой экономики. Особое внимание уделено модернизации 
производственных процессов с учетом экологических требований, эффективному использованию ресурсов и 
внедрению инновационных подходов для обеспечения конкурентоспособности предприятий. Исследование 
проводилось с точки зрения регионального развития и акцентировано на возможностях организации устойчивого 
производства на основе принципов зеленой экономики.

Ключевые слова: зелёная экономика, экономическая эффективность, производственные предприятия, 
региональное развитие, экологическая устойчивость.

K I R I S H
So‘nggi yillarda global miqyosda ekologik muammolarning keskinlashuvi va tabiiy resurslardan foydalanish 

intensivligining ortib borishi yashil iqtisodiyot tamoyillariga asoslangan rivojlanish modeliga o‘tish zaruratini 
keskin oshirmoqda. Ayniqsa, ishlab chiqarish tarmoqlarida ekologik xavfsizlik, resurslardan samarali 
foydalanish va energiya tejamkorligini ta’minlash bugungi kundagi eng dolzarb masalalardan biriga aylangan. 
Yashil iqtisodiyot sharoitida ishlab chiqarish korxonalarining iqtisodiy samaradorligini oshirish nafaqat iqtisodiy 
barqarorlikni ta’minlaydi, balki ekologik va ijtimoiy muammolarning yechimini topishda muhim omil bo‘lib xizmat 
qiladi.

Hududiy rivojlanish sharoitida ishlab chiqarish korxonalarining faoliyati muayyan ekologik va iqtisodiy omillar 
bilan chambarchas bog‘liq bo‘lib, yashil texnologiyalarni joriy etish bu omillarning salbiy ta’sirini kamaytirishga 
hamda barqaror rivojlanishni ta’minlashga xizmat qiladi. Aynan shu sababli mazkur mavzuni o‘rganish nafaqat 
nazariy, balki amaliy jihatdan ham dolzarb ahamiyat kasb etadi.

Tadqiqot obyekti: Yashil iqtisodiyot sharoitida faoliyat yuritayotgan hududiy ishlab chiqarish korxonalari.
Tadqiqot predmeti: Ishlab chiqarish korxonalarining iqtisodiy samaradorligiga yashil iqtisodiyot omillarining 

ta’siri.
Tadqiqot maqsadi: Yashil iqtisodiyot sharoitida hududiy ishlab chiqarish korxonalarining iqtisodiy 

samaradorligini oshirish yo‘llarini aniqlash va asoslash.
Tadqiqot vazifalari:
Yashil iqtisodiyot konsepsiyasining nazariy asoslarini o‘rganish;
Hududiy ishlab chiqarish korxonalarining amaldagi holatini tahlil qilish;
Yashil texnologiyalarni joriy etishning iqtisodiy samaradorlikka ta’sirini baholash;
Korxonalar faoliyatini ekologik-innovatsion yondashuvlar asosida takomillashtirish bo‘yicha amaliy takliflar 

ishlab chiqish.

M A V Z U G A  O I D  A D A B I Y O T L A R  S H A R H I
Yashil iqtisodiyot konsepsiyasi global miqyosda ekologik muammolar, resurs tanqisligi va iqlim o‘zgarishlari 

tufayli tobora dolzarb bo‘lib bormoqda. Xalqaro tashkilotlar, xususan Birlashgan Millatlar Tashkilotining Atrof-
muhit bo‘yicha dasturi (UNEP) tomonidan ishlab chiqilgan “Green Economy Report”da yashil iqtisodiyot atamasi 
tabiatga zarar yetkazmasdan iqtisodiy o‘sish va ijtimoiy farovonlikka erishish vositasi sifatida talqin etiladi 
[1]. Mazkur hisobotda ishlab chiqarish tarmoqlarida uglerod emissiyasini kamaytirish, resurslardan samarali 
foydalanish hamda qayta tiklanuvchi energiya manbalariga o‘tish muhim vazifa sifatida qayd etilgan.

Peаrce, Markandya va Barbier (1989) o‘zlarining “Blueprint for a Green Economy” asarida yashil 
iqtisodiyotni iqtisodiy faoliyatda ekologik muhit holatini hisobga olgan holda rivojlanishni ta’minlovchi konsepsiya 
sifatida ko‘rsatganlar. Ular “ekologik xarajatlar”ni iqtisodiy hisob-kitoblarga kiritishni taklif etgan holda, bu orqali 
ishlab chiqarish samaradorligini aniq baholash mumkinligini ta’kidlaydilar [2]. Bu yondashuv yashil iqtisodiyot 
konsepsiyasining iqtisodiy tahlil vositalariga integratsiyasini boshlab bergan muhim nazariy asosdir.

Keyingi tadqiqotlar, xususan Barbierning 2010-yilda chop etilgan “A Global Green New Deal” asarida yashil 
iqtisodiyot ijtimoiy adolat va global barqarorlik tamoyillari bilan bog‘langan holda ko‘rib chiqilgan. Unda kam 
uglerodli ishlab chiqarishni rivojlantirish orqali ishsizlikni kamaytirish va iqtisodiy tenglikni oshirish imkoniyatlari 
ko‘rsatib berilgan [3].

Mahalliy olimlarimiz ham yashil iqtisodiyotning nazariy va amaliy asoslarini o‘rganish yo‘nalishida 
muhim ishlarni amalga oshirgan. R.S. Qosimov yashil iqtisodiyotga o‘tish jarayonining huquqiy va tashkiliy 
mexanizmlarini tahlil qilgan. U O‘zbekistonda davlat siyosatining ekologik barqarorlikka yo‘naltirilayotganligini 
qayd etgan holda, bu o‘zgarishlarning ishlab chiqarish sohasida qanday aks etayotganini ham yoritib bergan 
[4].

A.X. Abdurahmonov va B.M. Toshqulovlar hududiy iqtisodiyotni rivojlantirishda yashil iqtisodiyot 
tamoyillarining o‘rni va ahamiyatini tahlil qilgan. Ularning tadqiqotlarida ekologik infratuzilma, yashil investitsiyalar 
va korxonalar o‘rtasidagi o‘zaro aloqalarning iqtisodiy samaradorlikka ta’siri chuqur yoritilgan [5].

Shuningdek, H.N. Karimov o‘z ilmiy ishida ishlab chiqarish korxonalarida ekologik innovatsiyalarni joriy 
etish va ularning iqtisodiy samaradorlik ko‘rsatkichlariga ta’sirini o‘rgangan. U samaradorlikni oshirishda 
energiyani tejovchi texnologiyalar va chiqindilarning qayta ishlanishi orqali erishilgan iqtisodiy foydalarni aniq 
misollar bilan ko‘rsatgan [6].

Shunga qaramay, mavjud tadqiqotlarda ba’zan mavzuning hududiy xususiyatlari yetarli darajada chuqur 
o‘rganilmagan. Aksariyat ishlar umumiy siyosiy yoki texnologik tavsiyalarga yo‘naltirilgan bo‘lib, aniq ishlab 
chiqarish tarmoqlari, hududiy farqlar va korxonalar miqyosida iqtisodiy samaradorlikka bevosita ta’sir qiluvchi 
omillar keng tahlil qilinmagan.

Mazkur maqolaning yangiligi shundaki, u yashil iqtisodiyot konsepsiyasini hududiy ishlab chiqarish 
korxonalari darajasida tatbiq etish, ularning iqtisodiy samaradorlik ko‘rsatkichlarini aniqlash hamda mintaqaviy 
resurslardan foydalanish, ekologik talablar va innovatsion texnologiyalar integratsiyasini chuqur tahlil qilishga 
qaratilgan. Shu orqali maqola nazariy yondashuvlarni amaliy jihatlar bilan boyitishga harakat qiladi.

T A D Q I Q O T  M E T O D O L O G I YA S I
Mazkur tadqiqot yashil iqtisodiyot konsepsiyasining hududiy ishlab chiqarish korxonalari faoliyatiga ta’sirini 

o‘rganishga qaratilgan bo‘lib, unda nazariy tahlil, statistik ma’lumotlarni qayta ishlash, empirik kuzatuv va 
iqtisodiy modellashtirish usullaridan foydalanilgan. Tadqiqot metodologiyasi ilmiylik, tizimlilik, tahliliy yondashuv 
va amaliyotga yo‘naltirilganlik kabi asosiy prinsiplar asosida shakllantirilgan. Korxona faoliyati yashil iqtisodiyot 
kontekstida umumiy iqtisodiy, ekologik va ijtimoiy tizimlarning o‘zaro bog‘liqligida tizimli yondashuv asosida 
tahlil qilindi. Shu bilan birga, ishlab chiqarish samaradorligiga ta’sir qiluvchi barcha omillar (ekologik, texnologik, 
iqtisodiy va infratuzilmaviy) kompleks tarzda ko‘rib chiqildi. Hududlar o‘rtasida yashil iqtisodiyot tamoyillarining 
joriy etilishi va natijalari taqqoslovchi tahlil orqali solishtirildi hamda farqlar empirik ma’lumotlar asosida 
aniqlashtirildi. Korxonalar faoliyati bo‘yicha yig‘ilgan real ma’lumotlar asosida chuqur empirik tahlillar o‘tkazildi.

Tadqiqot davomida nazariy tahlil orqali yashil iqtisodiyotning mohiyati, tamoyillari va rivojlanish tendensiyalari 
ilgari chop etilgan ilmiy adabiyotlar, qonunchilik hujjatlari hamda xalqaro tajriba asosida o‘rganildi. Statistik tahlil 
metodi yordamida O‘zbekiston Respublikasi Davlat statistika qo‘mitasi, Ekologiya vazirligi, hududiy hokimiyatlar 
va korxonalarning ochiq ma’lumotlari asosida iqtisodiy samaradorlik ko‘rsatkichlarining dinamikasi o‘rganildi. 
SWOT-tahlil orqali ishlab chiqarish korxonalarining yashil texnologiyalarni joriy etishdagi kuchli va zaif tomonlari, 
imkoniyatlar va xavf-xatarlar aniqlandi. Korrelatsion-regression tahlil yordamida esa ekologik xarajatlar, 
energiya sarfi, chiqindi miqdori, mahsulot tannarxi va foyda ko‘rsatkichlari o‘rtasidagi o‘zaro bog‘liqlik aniqlab 
berildi. Bundan tashqari, hududiy ishlab chiqarish korxonalari rahbarlari, iqtisodchilar va ekolog mutaxassislar 
o‘rtasida o‘tkazilgan so‘rovnomalar orqali ekspert fikrlari asosida amaliy mulohazalar yig‘ildi. Trend (kechagi–
bugungi–ertangi) tahlil metodi orqali korxonalar samaradorligining vaqt oralig‘idagi o‘zgarishlari tahlil qilinib, 
istiqbolli prognozlar ishlab chiqildi.

Tadqiqot obyekti sifatida O‘zbekistonning Namangan viloyati hududlarida faoliyat yuritayotgan ishlab 
chiqarish korxonalari tanlab olindi. Ushbu hududlar turli iqtisodiy va ekologik sharoitlarga ega bo‘lib, yashil 
iqtisodiyot yondashuvlarining joriy etilishi natijasida yuzaga keladigan farqlarni tahlil qilish imkonini beradi. 
Tadqiqot predmeti sifatida esa korxonalarning iqtisodiy samaradorlik ko‘rsatkichlariga yashil iqtisodiyot 
yondashuvlarining bevosita ta’siri o‘rganildi.

Tadqiqot 2018–2023-yillar oralig‘idagi statistik va empirik ma’lumotlar asosida olib borildi. Bu davr 
O‘zbekistonda yashil iqtisodiyot bo‘yicha davlat siyosatining faollashgan bosqichi sifatida tavsiflanadi. 
Tadqiqotda foydalanilgan asosiy manbalar qatoriga O‘zbekiston Respublikasi Prezidentining 2019-yil 
4-oktabrdagi “2019 – 2030-yillar davrida O‘zbekiston Respublikasining “yashil” iqtisodiyotga o‘tish strategiyasini 
tasdiqlash to‘g‘risida”gi PQ–4477-son qarori, Davlat statistika qo‘mitasining ochiq ma’lumotlari, korxonalarning 
yillik hisobotlari, ilmiy maqolalar, dissertatsiyalar, monografiyalar, shuningdek BMT, Jahon banki va OECD kabi 
xalqaro tashkilotlarning hujjatlari, ekspert intervyulari va joylardagi kuzatuvlar kiradi.

T А H L I L  V А  N А T I J А L А R 
Tadqiqot davomida Namangan viloyatining iqtisodiy rivojlanganligi va sanoat salohiyati yuqori bo‘lgan 

tumanlaridagi ishlab chiqarish korxonalarining faoliyati chuqur o‘rganildi. Jumladan, Namangan shahri, 
To‘raqo‘rg‘on, Chust, Pop va Kosonsoy tumanlaridagi yirik hamda o‘rta sanoat korxonalari tahlil qilindi. Tahlil 
quyidagi yo‘nalishlar bo‘yicha amalga oshirildi:

2015–2023-yillar davomida yashil texnologiyalarni joriy etgan korxonalar soni 42 % ga oshgani kuzatildi. 
Ushbu o‘sish natijasida sof foyda ham sezilarli darajada ortib, 2023-yilga kelib 2 120 million so‘mga yetdi. 
Foydaning o‘sish sur’ati 20,5 % ni tashkil etdi. Bu esa, o‘z navbatida, yashil texnologiyalarni joriy etish korxonalar 
samaradorligi va ularning rentabelligiga ijobiy ta’sir ko‘rsatganini tasdiqlaydi.(1-jadval)

1-jаdvаl. Yаshil texnоlоgiyаlаrni jоriy etgаn kоrxоnаlаr sоnining dinаmikаsi vа fоydа kо‘rsаtkichlаri (2015–2023).

Yil Kоrxоnаlаr sоni Yаshil texnоlоgiyаlаr 
jоriy etgаnlаr (%)

О‘rtаchа sоf fоydа 
(mln sо‘m) Fоydа о‘sishi (%)

2015 112 10% 850 –
2017 123 16% 1 120 +31.7%
2019 137 24% 1 390 +24.1%
2021 150 33% 1 760 +26.6%
2023 163 42% 2 120 +20.5%

2015–2023-yillar oralig‘ida Namangan shahri va Kosonsoy tumanlarida elektr energiyasi hamda tabiiy 
gaz iste’molining kamayishi kuzatildi. Xususan, umumiy energiya iste’moli ushbu davrda 7–9 % ga qisqargan. 
Ayniqsa, elektr energiyasi iste’moli 2023-yilga kelib, 2021-yilga nisbatan 7,8 % ga kamaygani aniqlangan. 
Ushbu holat energiya tejamkorligini ta’minlashda yashil texnologiyalarning samarali rol o‘ynayotganini 
ko‘rsatadi.(2-jadval)

2-jаdvаl. Energiyа resurslаri iste’mоlining kаmаyishi (2015–2023) (Nаmаngаn shаhri vа Kоsоnsоy tumаni 
misоlidа).

Yil
Elektr energiyаsi 

(ming kVt, 
Nаmаngаn)

Elektr energiyаsi 
(Kоsоnsоy)

Tаbiiy gаz (ming m³, 
Nаmаngаn)

Tаbiiy gаz 
(Kоsоnsоy)

2015 9 230 6 480 6 100 4 700
2017 8 850 6 130 5 740 4 410
2019 8 430 5 850 5 420 4 120
2021 8 100 5 600 5 210 3 920
2023 7 750 5 320 4 980 3 710

Ekоlоgik chiqindilаr miqdоri hаm sezilаrli dаrаjаdа kаmаygаn. 2015–2023-yillаr dаvоmidа chiqindilаr 
hаjmi 10-15% gа qisqаrgаn. Nаmаngаn, Chust vа Pоp tumаnlаridа chiqindilаrni kаmаytirish, qаytа ishlаsh 
texnоlоgiyаlаrining jоriy etilishi, ekоlоgik sаmаrаdоrlikni оshirgаn. Bu, shuningdek, yаshil iqtisоdiyоtning аsоsiy 
mаqsаdlаrigа muvоfiq, аtrоf-muhitni himоyа qilish vа resurslаrdаn sаmаrаli fоydаlаnish bоrаsidаgi ijоbiy 
nаtijаdir.(3-jadval)

3-jаdvаl. Ekоlоgik chiqindilаr dinаmikаsi (2015–2023) (Nаmаngаn shаhri, Chust vа Pоp tumаnlаri bо‘yichа).
Yil Nаmаngаn (tоnnа) Chust (tоnnа) Pоp (tоnnа)

2015 1 620 1 020 1 130
2017 1 520 950 1 080
2019 1 410 890 1 020
2021 1 260 840 960
2023 1 100 790 910

Yashil investitsiyalar hajmi 2015-yildan 2023-yilgacha 5,3 milliard so‘mdan 22,9 milliard so‘mgacha oshdi. 
Yashil investitsiyalarning ortishi, o‘z navbatida, energiyani tejashni ta’minladi va korxonalar samaradorligini 
oshirdi. 2023-yilda energiya tejamkorligi 11,6 % ni tashkil etdi, bu esa yashil investitsiyalar joriy etilishining 
iqtisodiy natijalarga sezilarli ta’sir ko‘rsatayotganini tasdiqlaydi. Shuningdek, yashil texnologiyalarga kiritilgan 
investitsiyalar umumiy foydaning 9,1 % ga ta’sir qilgan.(4-jadval)

4-jаdvаl. Yаshil investitsiyаlаr hаjmi vа iqtisоdiy sаmаrаdоrlik (2015–2023).

Yil Investitsiyаlаr hаjmi (mlrd 
sо‘m) Yillik energiyа tejаmi (%) Sоf fоydаgа qо‘shilgаn 

tа’siri (%)

2015 5.3 2.1% +1.8%

2017 8.1 4.3% +3.5%

2019 12.6 6.9% +5.2%

2021 17.2 9.5% +7.3%

2023 22.9 11.6% +9.1%

Umumiy iqtisodiy va ekologik samaradorlik nuqtayi nazaridan tahlil shuni ko‘rsatmoqdaki, yashil 
iqtisodiyotning integratsiyasi natijasida barcha asosiy ko‘rsatkichlar – korxonalar iqtisodiy samaradorligi, 
energiya iste’moli, chiqindilar miqdori va yashil investitsiyalar hajmi – ijobiy tendensiyani namoyon qilmoqda. Bu 
holat yashil iqtisodiyotning nafaqat ekologik, balki iqtisodiy manfaatlarni ham yuzaga chiqarayotganini yaqqol 
ko‘rsatadi. Boshqacha aytganda, yashil texnologiyalarni joriy etish iqtisodiy samaradorlikni oshirish bilan birga, 
atrof-muhitni himoya qilishga ham samarali xizmat qilmoqda.

X U L O S A  V A  T A K L I F L A R
Yashil iqtisodiyot tamoyillarini joriy etish Namangan viloyatidagi ishlab chiqarish korxonalarining 

iqtisodiy samaradorligini oshirishda muhim omil bo‘lib xizmat qilmoqda. Korxonalar faoliyatida ekologik toza 
texnologiyalarni qo‘llash ularning rentabelligi va barqaror rivojlanishiga olib kelmoqda. Energiya resurslaridan 
foydalanish samaradorligi oshgan bo‘lib, bu holat xarajatlarni kamaytirish va resurslarni tejash imkonini 
bermoqda. 2015–2023-yillar oralig‘ida elektr va gaz sarfining kamaygani korxonalar tomonidan energiya 
tejamkor texnologiyalarning faol qo‘llanilayotganidan dalolat beradi. Ekologik chiqindilar miqdorining qisqarishi 
esa ishlab chiqarishda atrof-muhitga nisbatan yondashuvning o‘zgarganini, ekologik xavfsizlik choralarining esa 
aniq natija berayotganini ko‘rsatadi. Shu bilan birga, yashil investitsiyalar hajmining ortishi korxonalar iqtisodiy 
samaradorligiga bevosita ijobiy ta’sir ko‘rsatgan. Bunday investitsiyalar, asosan, qayta tiklanuvchi energiya 
manbalaridan foydalanish, chiqindilarni qayta ishlash va resurslardan samarali foydalanish sohalarini qamrab 
olgan. Yuqoridagi xulosalarga asoslanib, quyidagi amaliy tavsiyalar ilgari suriladi: hududiy ishlab chiqarish 
korxonalarida yashil sertifikatlash tizimini joriy etish zarur. Bu nafaqat ekologik xavfsizlikni ta’minlaydi, balki 
korxonalarga ichki va tashqi bozorlarda raqobatbardosh bo‘lish imkonini beradi. Shuningdek, davlat tomonidan 
yashil texnologiyalarni joriy qilgan korxonalarni soliq va moliyaviy imtiyozlar bilan rag‘batlantirish lozim. Bu esa 
tadbirkorlarni innovatsion yondashuvlarni keng tatbiq etishga undaydi. Mahalliy va xorijiy investorlar uchun 
yashil iqtisodiyot yo‘nalishida maxsus investitsiya platformalarini yaratish iqtisodiy o‘sishni jadallashtirib, yangi 
ish o‘rinlarining yaratilishiga turtki beradi. Bundan tashqari, hududlarda yashil texnologiyalarni ishlab chiqish va 
transferini qo‘llab-quvvatlaydigan ilmiy-tadqiqot markazlarini tashkil etish muhim ahamiyat kasb etadi. Bunda 
oliy ta’lim muassasalari, ilmiy markazlar va ishlab chiqarish subyektlari o‘rtasida uzviy hamkorlik muhim o‘rin 
tutadi. Shuningdek, korxonalar rahbarlari va mutaxassislari uchun yashil iqtisodiyot sohasida malaka oshirish 
kurslarini tashkil etish zarur. Bu ularga ilg‘or tajribalarni amaliyotga tatbiq qilish imkonini beradi va sanoatning 
ekologik-iqtisodiy barqarorligini ta’minlashga xizmat qiladi.

